
Zyrtarja për Barazi Gjinore – Ministria e Tregtisë dhe Industrisë  

Raport për ceremoninë e ndarjes së çmimeve “Femra më e suksesshme afariste “.
I. Për nder të muajit të gruas dhe me qëllim të promovimit dhe ngritjes të ndërmarrësisë së femrave në Kosovë, Ministria e Tregtisë dhe Industrisë në bashkëpunim me Dhomën Ekonomike të Grave G7, në kuadër të projektit “Ditët e Biznesit të Vogël 2013”  më 29.03.2013  organizoi ceremoninë e ndarjes së çmimeve për 5 femrat më të suksesshme në ndërmarrësi.  Në këtë ceremoni ishin mbi 150  pjesëmarrës, përfaqësues të lartë të institucioneve të Republikës se Kosovës, si Presidentja e Republikës se Kosovës, Znj.Atifete Jahjaga, Ministra, përfaqësues të tjerë, Ambasadorja e SHBA në Kosovë znj.Tracy Ann Jackobson, përfaqësues të Bankës Botërore, Ambasadorja e Turqisë në Kosovë, Sekretarja e Ambasadës së Hungarisë në Kosovë si dhe përfaqësues tjerë të lartë të institucioneve vendore dhe ndërkombëtare. 

Ceremoninë e hapi, zv/kryeministrja dhe Ministrja e Tregtisë dhe Industrisë, Mimoza Kusari-Lila  dhe në fjalën e saj hyrës theksoi: “Gratë e pavarura financiarisht,  jo vetëm që janë shtyllë e familjes dhe që mund të tregojnë se marrin vendime për vetveten, janë më të zëshme në familje dhe shoqëri.  Këto gra, kanë më pak shanse që t’i ekspozohen dhunës dhe çfarëdo margjinalizimi që i bëhet femrës në shoqërinë në tranzicion”, duke shtuar se ministria që ajo e drejton është e përkushtuar që përmes projekti “Ditët e Biznesit të Vogël” dhe aktiviteti të programit “Gratë në Lidership dhe ndërmarrësi” të rrisë vetëdijen për rëndësinë dhe rolin e gruas në shoqëri dhe ndërmarrësi. Si mesazh të fundit, ajo tha “Fuqinë nuk ua jep askush, atë mund ta fitoni vet”. Presidentja e Republikës së Kosovës, Atifete Jahjaga potencoi se ne si shoqëri duhet të luftojmë për realizimi e të drejtave të çdo qytetari. “në momenti që gratë shihen në çdo fushë, si në atë të ekonomisë, politikës dhe në fushën sociale, ato mbeten burim kapital dhe human i një vendi”.
Lista e ndërmarrjeve përfituese është: 
1. Çmimi kryesor për femrën ndërmarrëse të vitit:

N.SH. INSTITUCIONI PARASHKOLLOR " BARDHA , Pronare  Gëzime REXHEPI- QOLLAKU 

2. Çmimi për femrën më të suksesshme në sferën e prodhimit:

D.P.Z "TRADITA"  Luljeta IBRAJ   

3. Çmimi për femrën më të suksesshme në sferën e shërbimeve: 

N.SH. " UNIVERZUM - AUDIT " Besa BERISHA

4. Çmimi femrën më të suksesshme në sferën e tregtisë :

N T" LEGJENDA"  Resmije DUSHI    

5. Çmimi për femrën më kreative në biznes:

“FINESË " SH.P.K. Vesa GASHI  


Vlera e çmimit kryesor ishte 1000 EUR, derisa katër çmimet tjera kanë vlerë 500 EUR.

Kriteret e vlerësimit ishin :

· Rritja e numrit i punëtorëve        

30 %

· Rritja e shumës së qarkullimit

30 %

· Kohëzgjatja e të bërit biznes


20 %

· Kreativiteti i biznesit



20 %


Ndërsa komisioni i përbërë për përzgjedhjen e 5 femrave më të suksesshme ishte në përbërje me nga një përfaqësuese nga Agjencia për Ndërmarrjet e Vogla dhe të Mesme,  Agjencia për Regjistrimin e Bizneseve MTI, Dhoma Ekonomike e Grave-G7, Administrata Tatimore e Kosovës dhe nga  Dogana e Kosovës dhe nga të Kosovës.
Kjo ngjarje do të jetë e përvitshme, dhe do të mbahet në kuadër të Ditëve të Biznesit të Vogël.

II. Ministria e Tregtisë dhe Industrisë në bashkëpunim me Qendrën Juglindore për Mësim në Ndërmarrësi më datë 07.08 – 08.09.2013 për të dytën herë me radhë ka organizuar Konferencën dhe Panairin  “Gratë në Lidership dhe Ndërmarrësi”. Kjo konferencë është pjesë e organizimit  të projektit ,,Ditëve të Biznesit të Vogël 2013”, dhe që ka për qëllim fuqizimin e potencialit për ndërmarrësi tek gratë në Kosovë. Në këtë ceremoni ishin prezent  mbi 150 pjesëmarrës, përfaqësues  të lartë  të Institucioneve të Republikës së Kosovës, si Presidentja e Republikës së Kosovës, Znj. Atifete Jahjaga, Dražen Pros, Zv. Ministër i ndërmarrësisë dhe veprave artizanale në Republikën e Kroacisë, Teuta Sahatçiu, Kryetare e Grupit të Grave Deputete, Efka Heder Drejtoreshë e SEECEL, Dragana Djurica, Koordinatore e projektit të RCC dhe shumë personalitete tjera vendore, dhe të institucioneve dhe ambasadave të huaja në Kosovë.Gjatë këtyre  dy  ditëve është diskutuar  për  një  mori  çështjesh me  interes  të  veçantë për  rolin e  gruas, zgjerimin e mundësive për përfshirjen e grave në vendim-marrje, rolin e femrave ndërmarrëse si një motor për krijimin e vendeve të punës.

Gjate panairit  kanë prezantuar  13  përfaqësuese  të bizneseve  femra si të bizneseve prodhuese, tregtare dhe shërbyese.
Rekomandimet e  konferencës janë :

· Të vazhdojë puna në fuqizimin e rolit të gruas në lidership dhe ndërmarrësi përmes hartimit dhe aprovimit të ligjit për fuqizimin e rolit të gruas në shoqëri. Me këtë përveç që përcaktohet pjesëmarrja e gruas në institucione të parashihet edhe minimumi i pjesëmarrjes së gruas në bordet udhëheqëse në korporata.

· Të vazhdojë përkrahja e femrave ndërmarrëse duke parë shembujt e mirë dhe të suksesshëm të rolit të gruas në ndërmarrësi.

· Të fuqizohen gratë ndërmarrëse përmes promovimit të produkteve dhe shërbimeve të tyre jo vetëm në tregun e brendshëm por edhe të jashtëm

· Të orientohen donatorët në përkrahjen e planeve të biznesit për ndërmarrëset femra.

Konferenca dhe Panairi janë mbyllur të dielën më 08.09.2013.
III. Vlen të theksohet se në dhjetor të vitit 2012, me përkrahjen e MTI-së është themeluar Dhoma Ekonomike  grave G7. Kjo dhomë ka për qëllim që të mbledhë rreth vetes gratë afariste dhe të angazhohet për mbrojtjen, promovimin dhe avancimin e rolit të gruas në ndërmarrësi.
IV. Zyrtarja për barazi gjinore në MTI raporton se :   Agjencia për Regjistrimin e Bizneseve( ARBK) bënë regjistrimin e bizneseve në tërë vendin. Gjatë vitit 2012, 2013 janë bëre reforma ne regjistrim te biznesit ne infrastrukture dhe ne hapjen e Zyrave në Komuna për regjistrim te bizneseve dhe pastaj aprovohen ne MTI.

E arritur në ARBK prej vitit 2012 është ndarja e bizneseve në baza gjinore, ku mund të nxjerrim statistika specifike, si dhe ridizajnimi i formularit të regjistrimit të bizneseve që identifikon gjininë e pronarit të biznesit.  MTI  njofton se tani bizneset në pronësi të grave janë gjithsej  11%.

 V. Projekti “Intership Biznesi” realizohet për çdo vit nga ana e MTI,  ku konkurrojnë studentet në vitin e fundit të studimeve dhe të sapodiplomuarit, me pagesë simbolike, por që marrin hapat për fillimin e një biznesi. Gjatë vitit 2013 kane përfituar në total 185 aplikues me kritere të barabarta të konkurrimit,  prej tyre 60% kane qenë femra përfituese

  VI. MTI ka krijuar dhe menaxhon zonat ekonomike, në Parkun e biznesit në Drenas, ku ka një pjesëmarrje te femrave prej 9%. Po ashtu është ndërtuar edhe “Qendra inovative ne Gjakovë” ku planifikohet te ketë pjesëmarrje të grave me ide te reja .

VII. Përfaqësimi gjinor dhe Vendimmarrja në MTI: Qe nga fillimi i këtij viti ka pasur ngritje edhe në përqindje te punësimit te tyre dhe ne vendimmarrje. Është rritur numri i femrave në pozitat udhëheqëse me punësimin e dy udhëheqëseve të departamenteve të Financave dhe shërbimeve të përgjithshme dhe Industrisë.
Aktualisht MTI ka gjithsej 188 të punësuar. Nga të cilat 71 janë gra , ose 38% ,  ndërsa meshkuj janë  117, ose 62%  . Krahasuar me gjashtëmujorin e parë të këtij viti 2013 përqindja e femrave ne ministri është rritur për 2% .  Krahasuar me vitin e kaluar kemi një rritje te përqindjes prej 3% te numrit të femrave, ndërsa krahasuar me katër vite me herët përqindja e femrave ka ndryshuar nga 30 % ne 2010,  35% ne 2011, pastaj 36% ne 2012  dhe  38 %  sa kemi tani aktualisht ne 2013.

